
相亦難旣稱衰病務當大任倘勢不能行人皆失望不若

且就宮僚若果有建明則大任以漸而至不然所辭不允

亦當就軄以答　朝廷至意與弼亦不從三辭後稱病留

邸兩月詣賢乞囘賢爲言于　上上曰果如此亦難留也

復召入文華殿賜勑褒嘉賫以銀幣叮嚀毋忘著述以繼

前賢命有司月給米二石以資供膳仍命行人王惟善送

歸於是與弼感激無以報稱條陳十事上之復上表謝恩

而去

　〈建日按徵書玄種聘起岩穴我　朝自　太祖後僅此一見誠帝王盛節矣然考與弼之在當時殆由未兎於〉

　〈盛名之下其實難副也李文達叩與弼所以不就之故謂勑書太重以伊傳之禮聘之却以此職授之故不儘〉

　〈殃則當時使卽如傳說之爰立作相則與弼卽龜然妻之不辭耶溫公所謂不受小官而規鄂相之位與弼異〉

　〈之矣至他日跋石亨族譜則自稱爲門下士嗚呼以尋宮諭德爲小而不屑爲顧感權奸之一薦而甘爲其問〉

　〈下士亦悖矣乃若論與弼學術則觀其文集序諸作與夫䟽陳十事皆枯淺寂寞草率祖畧無所發明有目所〉

　〈共覩至於日錄所記每多說夢而錄首卽說夢見文王孔子與朱子中閒復言夢孔子來訪朱子來訪者至再〉

　〈三嗚呼大儒如周程張朱進學銳矣何嘗孜孜假夢舉賢附聖耶康齋世所同賢然衆好必察吾誰毀譽春秋〉

　〈之義責備賢者豈敢隨聲附和無所皁白遺隨衆觀塲之誚於有識耶〉

漳州布衣陳眞晟詣闕上程朱正學纂要不報眞晟字剩

夫初治舉子業赴省試聞有司防察過嚴無待士禮乃辭

歸自是不復以科舉爲事務爲聖賢踐履之學有功於主

敬嘗曰大學誠意爲鉄門關主一二字乃其玉鑰匙也至

--

是用伊川故事詣闕上書不報乃歸聞聘吳君與弼欲往

見質之行至江西張元禎編修止布衣宿叩其所學大加

稱許謂程朱自有眞傳許魯齋吳艸廬亦未是如聘君者

不可見亦不必見也遂歸尋卒

　〈張廷祥謂不可見不必見其不足於吳康齋多矣羅一峰平生未嘗一語稱康齋其復張都憲書惟推章德𢡟〉

　〈陳剩夫葢與廷祥不必見之意同康齋嘗以弟奪其田褫冠囚首跪訟於府庭廷祥作書切責之未云當土吿〉

　〈素王正名討罪豈容先生久竊虛名時知撫州州番隅張公瑰也廣州志張瑰傳亦載此事〉

　〈尹誊齋瑣綴錄謂康齋辭職歸矜肆無復故態羅倫俸官往見之辭拒至再意待倫三往而後見之倫怒投一〉

　〈詩訊之而去羅整菴欽順亦言其學未有得而謂瑣綴所紀爲非誣數公皆江西人共鄕評公論可覩矣嗚呼〉

　〈世俗多徇名而愚此紀務循名而責實知我罪我君子尙審之哉愚嘗四楊方震所錄理學名臣而幷論之君〉

　〈朝理學之士薛文清瑄陳克菴選爲最胡敬齋居仁羅一峰倫章楓山𢡟亞之一峰楓山偏於退隱爲高矣陳〉

　〈白沙獻章只味禪會莊定山㫤只是一个詩人與朱軒仲昭言行皆卡見灼灼定山晚年出處一節雖白沙亦〉

　〈譏之陳剩夫只是狷介之士其學識胡敬齋猶未及鄒吉士智忠鯁名臣不必厠于道學餘非未學所敢議矣〉

　〈楊方震錄所遺前有曹川川端後有何椒丘喬新邵二泉寶羅整菴欽順皆當續入〉

時　上留心政務凡天下章奏一一親決有難決者必召

李賢商議可否且厭曹吉祥石亨等于預察之罔非私意

嘗於便殿屛人語賢曰爲之奈何賢對曰惟在獨斷可以

絕之　上曰非不自斷如某事某事皆不從其說但依之

則悅不從便怫然見於辭色賢曰於理果不可行者且從

容論之大抵人君之權不可下移果能自攬彼之勢自消

